
Efri deild Alþingis ályktar að skora á rikisstjórnina að undirbúa og leggja 
fyrir Alþingi frumvarp til laga um skipulag á dragnótaveiði, þar sem veiðistöðv- 
um í landhelgi sé skipt nokkurn veginn i tvo jafna hluta milli smábáta og drag- 
nótabáta. Atvinnumálaráðuneytið ákveður takmörk þessarar skiptingar, að fengn- 
um tillögum hlutaðeigandi sýslunefnda og Fiskifélags íslands.

G r e i n a r g e r ð .
Um langa stund hefur staðið þrálát deila i landinu um það, hvort dragnóta- 

veiði i landhelgi væri hættulaus eða skaðleg fyrir uppeldi fiskseiða og ungfiskjar 
við strendur landsins. Auk þess kæra eigendur smábáta mjög út af yfirgangi hinna 
stærri báta, þegar báðir bátaeigendur stunda veiði á sömu miðum. Deilur þessar 
hafa borizt inn á Alþingi, en þar hefur ekki fengizt nein viðunandi niðurstaða. 
Hallar mjög á smábátana í þessari viðureign, og eiga þeir viða um land við mikið 
réttleysi að búa. Hefur af þessu skapazt nokkur kuldi og óvild milli manna innan 
sjómannastéttarinnar. 1 sama kauptúni eru oft verulegar andstæður milli manna, 
sem standa að dragnótabátunum, og hinna, sem fiska án dragnótar og á minni 
bátum.

Stjórnmálamennirnir hafa ekki getað ráðið fram úr þessu máli á Alþingi. 
Fræðimenn, er stunda náttúrufræði hafsins, hafa ekki heldur getað gefið svör, sem 
leystu hnútinn. Ýmsir af helztu fræðimönnum landsins hafa haldið fram kenningum 
i dragnótamálinu, sem mikill hluti sjómanna hefur ekki viljað taka sem óbrigðul- 
um vísindaniðurstöðum.

1 þessu máli er, að ég hygg, ekki neina ein leið fær, og hún er byggð á gamla 
spakmælinu: „Garður er granna sættir.“ Það á að skipta landhelginni með glögg- 
um fyrirmælum milli dragnótabátanna og litlu vélbátanna, sem ekki nota drag- 
iiót. Sýslunefndir gera tillögur um málið til ríkisstjórnarinnar. Fiskifélagið gefur 
sínar bendingar um málið, og síðan leysir stjórnin þessa gömlu þrætu með reglu- 
gerð, þar sem báðir aðilar fá sin ákveðnu veiðisvæði, sem þeir mega búa að í friði. 
Landhelgisgæzlan yrði að hafa eftirlit með því, að dragnótabátarnir færu ekki með 
sín veiðitæld inn á sérsvæði litlu bátanna.

Ef það er rétt, sem margir fiskimenn trúa, að dragnótin sé háskaleg í land- 
helginni fyrir ungfiskinn, þá mundi friðun á hálfri landhelginni fyrir dragnóta- 
veiði vera öryggisráðstöfun til tryggingar fiskveiðum framtiðarinnar.


